
----------------------------------- 2017 թվականի № --------- - Ն

«ՀԱՅԱՍՏԱՆՈՒՄ ԱՐԴՅՈՒՆԱԲԵՐԱԿԱՆ ՄԱՍՇՏԱԲԻ ՄԱՍՐԻԿ – 1 ԱՐԵՎԱՅԻՆ ՖՈՏՈՎՈԼՏԱՅԻՆ ԾՐԱԳՐԻ» ՇՐՋԱՆԱԿՈՒՄ ԱՆՑԿԱՑՎԱԾ ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ԱՐԴՅՈՒՆՔՈՒՄ ՆԱԽԱՈՐԱԿԱՎՈՐՎԱԾ ՄԱՍՆԱԿԻՑՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ԳՆՄԱՆ ԸՆԹԱՑԱԿԱՐԳԻ ՄԱՍՆԱԿՑՈՒԹՅԱՆ ՀԱՅՏԵՐԻ ՆԵՐԿԱՅԱՑՄԱՆ ՀՐԱՎԵՐԻՆ ՈՒ «ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐԻ» ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

Հիմք ընդունելով «Գնումների մասին» Հայաստանի Հանրապետության օրենքի 57-րդ հոդվածի 4-րդ մասը և Հայաստանի Հանրապետության կառավարության 2014 թվականի հուլիսի 31-ի N 836-Ն որոշումը, ինչպես նաև հաշվի առնելով Հայաստանի Հանրապետության կառավարության 2016 թվականի դեկտեմբերի 29-ի թվով 53-րդ նիստի 37-րդ արձանագրային որոշումը և, նկատի ունենալով, որ «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագիրը» իրականացվելու է պետական-մասնավոր գործընկերության շրջանակում՝ Հայաստանի Հանրապետության կառավարությունը որոշում է.

1. Հաստատել «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» շրջանակում անցկացված նախաորակավորման ընթացակարգի արդյունքում նախաորակավորված մասնակիցների ցանկը՝ համաձայն N1 hավելվածի:

2. Հավանություն տալ «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» գնման ընթացակարգի մասնակցության «Հայտերի ներկայացման հրավերին» (այսուհետ՝ Հրավեր)՝ համաձայն N2 հավելվածի:

3. Հավանություն տալ «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» շրջանակում «Կառավարության աջակցության համաձայնագրի» նախագծին՝ համաձայն N3 հավելվածի:

4. Սահմանել, որ գնման ընթացակարգի շրջանակում հաղթողի (ընտրված մասնակցի) ընտրությունը կազմակերպվելու է սույն որոշման 2-րդ կետով հավանության արժանացած Հրավերով սահմանված կարգով։

5. Գնման ընթացակարգի համակարգման գործառույթները վերապահել Հայաստանի Հանրապետության էներգետիկ ենթակառուցվածքների և բնական պաշարների նախարարին։

6. Գնման ընթացակարգի շրջանակում գնման պատվիրատուի լիազորությունները վերապահել Հայաստանի վերականգնվող էներգետիկայի և էներգախնայողության հիմնադրամին (այսուհետ՝ Պատվիրատու)։

7. Սահմանել, որ նախաորակավորման ընթացակարգի արդյունքում նախաորակավորված մասնակիցներին մրցույթային փուլում տրամադրվելիք հետևյալ փաստաթղթերը հաստատվում են Պատվիրատուի կողմից՝

1) հրավերի գրությունը․
 
2) մրցույթի տեղեկատվական թերթիկը․

3) հայտի ներկայացման գրության ձևաչափը․

4) ֆինանսական առաջարկի ներկայացման ձևաչափը․

5) հայտի ապահովման ձևաչափը․

6) ծրագրի նվազագույն տեխնիկական պահանջները․

7) պարզաբանումների և փոփոխությունների հարցման ձևաչափը։

8. Հայաստանի Հանրապետության էներգետիկ ենթակառուցվածքների և բնական պաշարների նախարարին` 

1) ապահովել սույն որոշման 7-րդ կետով նախատեսված փաստաթղթերի հաստատումը Պատվիրատուի կողմից․

2) ապահովել նախաորակավորման ընթացակարգի արդյունքում նախաորակավորված մասնակիցներին Պատվիրատուի կողմից մեկ միասնական փաթեթի տեսքով հետևյալ փաստաթղթերի տրամադրումը՝

ա․ սույն որոշման 2-րդ կետով հավանության արժանացած «Հայտերի ներկայացման հրավերը»,

բ․ սույն որոշման 3-րդ կետով հավանության արժանացած «Կառավարության աջակցության համաձայնագրի» նախագիծը,

գ․ սույն որոշման 7-րդ կետով Պատվիրատուի կողմից հաստատվող փաստաթղթերը,

դ․ Հայաստանի Հանրապետության հանրային ծառայությունները կարգավորող հանձնաժողովի 2017 թվականի դեկտեմբերի 13-ի N 544-Ա որոշմամբ հաստատված «Հայաստանում արդյունաբերական մասշտաբի «Մասրիկ–1» արևային ֆոտովոլտային ծրագրի շրջանակում ապագա կառուցապատող (ներդրող) ընկերության կողմից էլեկտրական էներգիայի (հզորության) արտադրության լիցենզիայի պայմանները»,

ե․ Հայաստանի Հանրապետության հանրային ծառայությունները կարգավորող հանձնաժողովի 2017 թվականի դեկտեմբերի 13-ի N 543-Ն որոշմամբ սահմանված «Բաշխման ցանցին կառուցվող (վերակառուցվող) կայանի միացման, կարգաբերման-գործարկման աշխատանքների ընթացքում էլեկտրական էներգիայի առաքման և էլեկտրական էներգիայի առուվաճառքի (օրենքով գնման երաշխիք ունեցող 30 ՄՎտ և ավելի տեղակայված հզորությամբ կայանում էլեկտրական էներգիա արտադրող – բաշխող) պայմանագրի օրինակելի ձևը»,

զ․ այլ տեխնիկական մանրամասներ (դրանց անհրաժեշտության դեպքում),

է․ Համաշխարհային բանկի ուղեկցող գրությունը և ծրագրի աջակցության նպատակով առաջարկվող երաշխիքի ինդիկատիվ պայմանները (դրանց առկայության դեպքում):

9. Սահմանել, որ «Հայաստանում արդյունաբերական մասշտաբի Մասրիկ–1 արևային ֆոտովոլտային ծրագրի» շրջանակում կազմակերպվելիք գնման ընթացակարգի արդյունքները հաստատվում են Հայաստանի Հանրապետության կառավարության կողմից։

10. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հավելված N 1
ՀՀ կառավարության 2017 թվականի
______________  ___-ի N___-  որոշման


ՑԱՆԿ
«Հայաստանում արդյունաբերական մասշտաբի Մասրիկ – 1 արևային ֆոտովոլտային ծրագրի» շրջանակում անցկացված նախաորակավորման ընթացակարգի արդյունքում նախաորակավորված մասնակիցների

	No.
	Նախաորակավորված մասնակից

	1
	«ԹիԲԻԷյ Շինջան Սանօազիզ Կո» Էլ-Թի-Դի (TBEA Xinjiang Sunoasis Co., Ltd), 
Չինաստանի Ժողովրդական Հանրապետություն (Առաջատար հովանավոր) –
«Սաբսոլար Էներջի Հոլդինգ» Էլ-Էլ-Սի (Subsolar Energy Holding LLC), Նիդերլանդներ

	2
	«Ֆելան Էներջի Գրուպ Լիմիթիդ» (Phelan Energy Group Limited), 
Հարավաֆրիկյան Հանրապետություն (Առաջատար հովանավոր) –
«Կորեա Էլեկտրիկ Փաուեր Քորփորեյշն» (Korea Electric Power Corporation), 
Կորեայի Հանրապետություն (Հիմնական հովանավոր)

	3
	«Շապուռջի Պալոնջի Ինֆրաստրակչր Քեփիթլ Քոմփանի Փրայվիթ Լիմիթիդ» (Shapoorji Pallonji Infrastructure Capital Company Private Limited), 
Հնդկաստանի Հանրապետություն (Առաջատար հովանավոր) – 
«Ռայզեն Էներջի Կո Լիմիթիդ» (Risen Energy Co. Limited), 
Չինաստանի Ժողովրդական Հանրապետություն (Հիմնական հովանավոր) 

	4
	«Մետկա» Էս․ Էյ․ (Metka S.A.), Հունաստանի Հանրապետություն (Առաջատար հովանավոր) – 
«Ֆինիկս Էներջի» Էս․ Էյ․ Էլ․ (Phoenix Energy S.A.L.), 
Լիբանանի Հանրապետություն (Հիմնական հովանավոր)

	5
	«Իղեն Ռենյուաբլ Էներջի» Ս.Ա. (Eren Renewable Energy S.A), 
Ֆրանսիայի Հանրապետություն (Առաջատար հովանավոր) – 
«ԹիԷսԿա Էլեկտրոնիկա Ի Էլեկտրիսիդադ» Էս. Էյ.( TSK Electronica Y Electricidad, S.A.), 
Իսպանիայի Թագավորություն (Հիմնական հովանավոր) – 
«Ակսես Ինֆրա Սենտրալ Էյժա Լիմիթիդ» (Access Infra Central Asia Limited),
Արաբական Միացյալ Էմիրություններ

	6
	«Ֆոտովատիո Ռենյուաբլ Վենչրս» Բի.Վի. (Fotowatio Renewable Ventures B.V),
Նիդեռլանդներ, (Առաջատար հովանավոր) –
«ԷֆԷսԷլ Սոլար» Էս. էլ. (FSL Solar S.L.), 
Իսպանիայի Թագավորություն (Հիմնական հովանավոր)

	7
	«Աքսիոնա Էներգիա» Էս. Էյ. Յու. (Acciona Energia S.A.U), 
Իսպանիայի Թագավորություն

	8
	«Բիլդինգ Էներջի Դեվելոփմենթ Աֆրիկա 4» Էս.Էռ.Էլ
(Building Energy Development Africa 4 S.r.l,) 
Իտալիայի Հանրապետություն (Առաջատար հովանավոր) –
«Հ1 Հոլդինգս (Փրըփռաէթըրի)» Էլ-Թի-Դի (H1 Holdings (Pty) Ltd), 
Հարավաֆրիկյան Հանրապետություն (Հիմնական հովանավոր)

	9
	«Սկայ Փաուեր Գլոբալ» (Sky Power Global), 
Կայմանյան կղզիներ (Հիմնական հովանավոր) – 
«Էներփարք Փռոջեքտս» Ջի-Էմ-Բի-Էյջ (Enerparc Projects GMBH), 
Գերմանիայի Դաշնային Հանրապետություն (Առաջատար հովանավոր)

	10
	«Կոնտուր Գլոբալ» Էլ-Փի (CountourGlobal LP), Կայմանյան կղզիներ

